
CHOOSING THE LEADER OF THE BIRDS

བོད་ཀྱི་སྐྱེས་མ་རྩོམ་པ་པོའི་བྱིས་སྒྲུང་དེབ་ཕྲེང་།



༡ ༢

གནའ་སྔ་མོ་བོད་ཁ་བ་གངས་ཅན་ལྗོངས་སུ་ཉིན་ཞིག་བྱ་རིགས་མི་འདྲ་བའི་ཁྱུ་ཚོགས་

ཤིག་གིས་རང་གི་དཔོན་པོ་བདམ་རྒྱུར་འཛོམས་པ་རེད།

བྱ་རྣམས་འཛོམས་ས་དེ་ནི་དཔྱིད་ཀའི་དུས་ལ་ཡུལ་ལྗོངས་མཛེས་པོ་ཡོད། ས་ཆ་དེ་ནི་

གངས་རིས་བསྐོར་ཡོད་པ་མ་ཟད་ནམ་མཁའ་སྔོན་པོ་དང་སྤང་ལྗང་ཁུའི་སྒང་ལ་སྲོག་

ཆགས་འདྲ་མིན་གྱི་ཁེངས་ནས་འཚོ་གནས་ཐུབ་ཡོད། 

ཡུལ་ལྗོངས་མཛེས་པའི་ས་ཆ་དེར་བྱ་རིགས་ཁྱུ་ཚོགས་རྣམས་འཛོམས་རྗེས། ཁོང་

ཚོའི་དཔོན་པོ་བདམ་རྒྱུའི་ཆེད་དུ་ཆ་རྐྱེན་མང་པོ་སྟོན་པ་མ་ཟད་། ད་དུང་ཁོང་ཚོས་

གྲོས་བསྡུར་མང་པོ་བྱས་པ་རེད། མཐའ་མ་ཁོང་ཚོས་གནམ་ལ་མཐོ་ཤོས་འཕུར་ཐུབ་

མཁན་གྱི་བྱ་དེ་དཔོན་པོར་བདམ་རྒྱུའི་ཐག་བཅོད་བྱུང་བ་རེད།



༣ ༤

སང་ཉིན་དེར་འགྲན་སྡུར་བྱེད་མཁན་གྱི་བྱ་ཚང་མ་ས་ཁུལ་དེའི་སྤང་ཐང་ཆེན་པོ་ཞིག་ལ་

འཛོམས་ནས་འཕུར་འགོ་ཚུགས་པ་རེད། 

བྱ་རྣམས་ཡར་མཐོ་སར་འཕུར་སྐབས། ས་སྟེང་གི་བྱ་གཞན་དག་རྣམས་འགྲན་སྡུར་ལ་

བལྟས་ནས་བགྲོ་གླེང་བྱས། “ནམ་མཁའ་ལ་ལྟོས་དང་ཐང་དཀར་རྒོད་པོས་མཐོ་ཤོས་འཕུར་

གྱི་འདུག ན་ནིང་ནང་བཞིན་ད་ལོའི་འགྲན་སྡུར་འདི། ཡང་བསྐྱར་ཐང་དཀར་རྒོད་པོ་ལ་ཐོབ་

ས་རེད་འདུག “ཅེས་ཚང་མས་བཤད་པ་རེད། 

སྤྱིར་བཏང་བྱ་ཐང་དཀར་རྒོད་པོ་ནི་གཟུགས་སྟོབས་ཆེ་ཞིང་། གཤོག་པ་ཆེན་པོ། སྐེ་རིང་

ཙམ་ཡོད་པ་དང་། ཐང་དཀར་རྒོད་པོའི་རིགས་ནི་ནམ་མཁའ་མཐོ་པོར་འཕུར་ཐུབ་པའི་ནུས་

པ་ཡོད་པ་རེད།



ས་སྟེང་གི་བྱ་རྣམས་ཀྱིས་དེ་སྔོན་མ་ཤེས་པ་ནི། བྱ་ཕ་ཝང་གྲོད་ཁོག་ཅེས་པའི་བྱ་ཆུང་ཆུང་ཞིག་

ཡོད་པ་དང། ཕ་ཝང་གྲོད་ཁོག་ནི་རིག་པ་གསལ་པོ་ཡོད་པ་མ་ཟད་སྤྱང་པོ་ཞེ་དྲག་ཡོད་པ་ཞིག་

རེད། 

ཕ་ཝང་གྲོད་ཁོག་གིས་འགྲན་བསྡུར་འདིའི་ནང་འཛུལ་དུས་འཆར་གཞི་གཏིང་ཡོད། ཁོའི་འཆར་

གཞི་ནི་རིག་རྩལ་བེད་སྤྱོད་བྱས་ནས་བྱ་གཞན་དག་ཕམ་བཅུག་རྒྱུའི་སེམས་ཐག་བཅད་པ་དེ་རེད། 

ཐང་དཀར་རྒོད་པོ་བར་སྣང་མཐོ་ཤོས་ལ་འཕུར་བ་དེ་ས་སྟེང་གི་བྱ་ཚང་མས་མཐོང་དུས། ཁོང་

ཚོས་བྱ་ཡི་དཔོན་པོ་གསར་པ་ཐང་དཀར་ཡིན་༼ཤག་བྱས་པ་རེད།༽ ས་རེད་ཞེས་ལབ་པ་རེད།

བྱ་གཞན་རྣམས་ཀྱིས་མ་ཤེས་པར། ཕ་ཝང་གྲོད་ཁོག་གིས་བྱ་ཐང་དཀར་གྱི་གཤོག་པའི་སྒང་ལ་

འཛེགས་ནས་འདི་ལྟར་བཤད་པ་རེད། “ཁོང་ཚོ། བྱ་ཐང་དཀར་ལས་མཐོ་བ་སུ་འདུག་ཡག་པོ་

བྱས་ནས་ལྟོས་དང། ང་ནི་ཐང་དཀར་གྱི་གཤོག་པའི་སྒང་ལ་ཡོད་ཙང་བྱའི་དཔོན་པོ་དེ་ང་ལ་ཐོབ་

དགོས་རེད།” ཟེར་སྐད་ཤུགས་ཆེན་པོ་བརྒྱབ་པ་རེད། 

༥ ༦



༧ ༨

དེ་ནས་བྱ་གཞན་རྣམས་ཀྱིས་ཕ་ཝང་གྲོད་ཁོག་གི་སྐད་ཆར་མོས་མཐུན་བྱེད་ཐུབ་ཀྱི་མི་

འདུག  ཅེས་ལབ་པ་མ་ཟད། ཁོང་ཚོས་ “ཕ་ཝང་གྲོད་ཁོག་གི་དྲང་པོ་བྱས་མ་སོང་། འདི་

ཁས་ལེན་བྱེད་ཐུབ་ཀྱི་མ་རེད།” ཅེས་ལབ་རྒྱུ་གླེང་རྒྱུ་མང་པོ་བྱུང་པ་རེད།



༩ ༡༠

གང་འཚམ་ནས་ས་སྟེང་གི་བྱ་གཞན་དག་རྣམས་ཀྱི་བསམ་ཚུལ་གསར་པ་ཞིག་རྙེད་ནས། 

“འོ་ན་ང་ཚོར་ཆ་རྐྱེན་གསར་པ་གཅིག་ཡོད། དེ་ནི་ནམ་མཁའ་ནས་བྱ་སུ་དང་པོ་མར་བབས་

ཐུབ་མཁན་དེ་དཔོན་པོར་བདམ་ཡས་ཡིན་ལབ་པ་རེད། 

གནམ་མཁའི་བྱ་རྣམས་ག་ལེར་དལ་གྱིས་ལྡིང་སྐོར་བརྒྱབ་ནས་མར་བབས་ཡོང་དུས་བྱ་ཐང་

དཀར་ས་ལ་མ་བབས་གོང་། ཕ་ཝང་གྲོད་ཁོག་གིས་གོ་སྐབས་དམ་འཛིན་བྱས་ནས་གཤོག་

པའི་སྟེང་ནས་མཆོངས་ནས་ས་ཐལ་ཚུབ་ཀྱིས་ཁེངས་པ་རེད། ཕ་ཝང་གྲོད་ཁོག་ཐལ་རྡུལ་གྱི་

བཀབ་ནས་ཚང་མར། “ད་ཆ་བྱའི་དཔོན་པོ་ང་ལ་ཐོབ་སོང་།” ཞེས་ལབ་པ་རེད།



༡༡ ༡༢

བྱ་གཞན་རྣམས་ཀྱིས “ཕ་ཝང་གྲོད་ཁོག་གི་དྲང་པོ་བྱས་མ་སོང། ང་ཚོ་ཚང་མར་མགོ་སྐོར་

བཏང་སོང། ཁོ་ང་ཚོའི་དཔོན་པོར་ཡོང་གི་མ་རེད། “ཅེས་ལབ་པ་རེད།  

བྱ་གཞན་རྣམས་ཀྱིས་ཡང་བསྐྱར་གྲོས་བསྡུར་བྱས་པ་རེད། འོ་ན་ང་ཚོའི་དཔོན་པོ་ཆགས་

ཡས་ལ་སང་ཉིན་སྔ་པོ་ཉི་མ་ཤར་བ་དེ་དང་པོ་སུས་སྟོན་ཐུབ་ནའི་དེ་ང་ཚོའི་དཔོན་པོ་ཡིན་

ཞེས་ལབ་པ་རེད། 

སང་ཉིན་དེར་ཞོགས་པ་སྔ་པོ་འགྲན་སྡུར་ནང་ཡོད་པའི་བྱ་རྣམས་དང་ཕ་ཝང་གྲོད་ཁོག་

འཛོམས་པ་རེད། ཚང་མས་ཉི་མ་ཤར་བའི་དུས་ལ་སྒུག་བསྡད་པ་རེད། ཉི་མ་ཤར་ཕྱོགས་

ནས་ཤར་ཀྱི་ཡོད་ཙང་བྱ་རྣམས་ཤར་གྱི་ཕྱོགས་སུ་བལྟས་ནས་སྒུག་པ་རེད།



༡༣ ༡༤

འོན་ཀྱང་ཕ་ཝང་གྲོད་ཁོག་གིས་ཡང་བསྐྱར་ཐབས་ཤེས་བཏང་ནས། ཁོ་རང་གཅིག་པོས་

ནུབ་ཕྱོགས་སུ་བལྟས་ནས་སྒུག་པ་རེད།

དང་པོ་ཉི་མ་མ་ཤར་གོང་ལ། ནུབ་ཀྱི་རི་རྩེར་ཉི་མའི་འོད་ཟེར་འཕྲོས་དུས། ཕ་ཝང་གྲོད་ཁོག་

གིས་ནུབ་ཕྱོགས་སུ་མཛུབ་མོ་བསྟན་ནས “ཚང་མས་ལྟོས་དང་ཉི་མ་ཤར་སོང་།” ཞེས་སྐད་

ཤུགས་ཆེན་པོས་ལབ་པ་རེད། བྱ་རྣམས་དེ་མ་ཐག་ཏུ་ནུབ་ཕྱོགས་སུ་བལྟས།



༡༥ ༡༦

སྐབས་དེར་ཉི་མ་དངོས་སུ་ཤར་ཕྱོགས་ནས་ཤར་དུས། ཕ་ཝང་གྲོད་ཁོག་གིས་ཤར་ལ་

བལྟས་ནས་དངོས་གནས་ཉི་མ་དགོས་ན་ཕ་ཀིར་འདུག་ཅེས་ལབ། མཐའ་མ་བྱ་ཡི་དཔོན་

པོ་ཕ་ཝང་གྲོད་ཁོག་ཆགས་པ་རེད་དོ།། 

